
Yn Y Dechreuad.
. Beth Ddigwyddod?
. Pwy Yw lesu?
. Cychwyn Yma
. Nid Dw i'n Siwr
. Cysylity A Duw
. Darllen Gair Duw
. Yn Yr Teulu
. Uchod Ar Nerth
. Anrhegion Athos Pawb
. Bedydd
. Rhyfela’r Gelyn
. Tynnu Rhaf
. Be’ ddilwn | Wneud?
. Cymun

Y Garreg Sylfaen

3. Pwy yw Iesu
· Mewn faint o ieithoedd allwch chi ddweud enw Iesu? – Josua, Yeshua, Iesu, Iesus, Jesus... 
· Beth yw ei ystyr? (Mathew 1:21)
· Mae’r gair Crist yn dod o Christos – y gair Groeg am ‘Meseia’, sy’n golygu ‘yr eneiniog’.  Trafodwch hanes eneinio’r brenin Dafydd, y defnydd o olew i eneinio, gwaith yr Ysbryd Glân, a chymharwch â bedydd Iesu.

· Ystyriwch y safbwyntiau gwahanol am Iesu: rheg, dyn da, proffwyd, mab i saer, Mab Duw, wedi ei eni mewn preseb, dyn gwallgof, twyllwr, un yn gwneud wyrthiau.
· C.S.Lewis “A man who was merely a man and said the sort of things Jesus said would not be a great moral teacher.  He would either be a lunatic – on the level with with the man who says he is a poached egg – or else he would be the Devil of Hell.  You must make your choice. Either this man (Jesus) was, and is, the son of God, or else a madman or something worse.  You can shut him up for a fool, you can spit at him and kill him as a demon; or you can fall at his feet and call him Lord and God.  But let us not come with any patronizing nonsense about his being a great human teacher.  He has not left that open to us.” 

· Beth yw’r seiliau Beiblaidd dros gredu bod Iesu’n Fab Duw? 
Edrychwch ar ddywediadau Iesu yn Efengyl Ioan – ‘Fi ydy...’ / ‘Myfi yw...’ Mae cysylltiad gydag ateb Duw i Moses, ‘Mae FI YDY wedi fy anfon i’ (Exodus 3:14). 
YR ENW ANRHAETHADWY – Iahwe neu Iafe yr enw yn Hebraeg sy’n cael ei ystyried yn rhy sanctaidd i’w ynganu, ac yn cael ei gyfieithu yn ein Beiblau fel ARGLWYDD
· Yr un oedd, yr un sydd, a’r un sydd i ddod – yr un sy’n dragwyddol.

· Hefyd:

· Roedd y cythreuliaid yn ei nabod (Math.8:29; Actau 19:15). 
· Sul y Palmwydd yn cyflawni proffwydoliaeth Sechareia 9:9.

·  Tua 333 o broffwydoliaethau’r Hen Destament yn cael eu cyflawni yn Iesu (e.e. Eseia 7:14, 9:6, 53:7-9; Micha 5:2)
· Pam oedd rhaid iddo farw? 
Sôn am bechod yn gwahanu dyn oddi wrth Dduw, a’r angen i bontio’r agendor.  Yr Iawn. “Dacw Oen Duw, yr un sy’n cymryd pechod y byd i ffwrdd!” (Ioan 1:29). Yr offrwm pur (Mal.1:6-13). Yr angen am lanhad –  lludw’r heffer goch (Num.19:1-10). Symbolaeth Eseia 6 a’r marworyn yn symud euogrwydd. Neb arall yn gallu talu’r pris, dim ond Iesu, yr un dibechod (Astudiwch eironi geiriau Iesu yn Ioan 8:7).  Iesu, y bwch ddihangol (Lef.16:20-22). 
· Y delweddau o Iesu fel llew ac oen (Dat.5:5,8).
Iesu fel Mab Duw a Mab y dyn – dynol ac eto dwyfol.
· Pam mae’r atgyfodiad yn bwysig? 
Edrychwch ar ddadl Paul yn 1 Corinthiaid 15, - “dydy’r newyddion da dyn ni’n ei gyhoeddi yn ddim byd ond geiriau gwag.”  Hefyd yr hanesion am Iesu wedi atgyfodi yn ymddangos i wahanol bobl yn yr efengylau.

· Iesu ydy Brenin brenhinoedd ac Arglwydd arglwyddi – mae ei deyrnas ef uwchlaw pob teyrnas arall.
Philipiaid 2:8-10

